
1. PR-1212-L13352  
Tuan Lim Guan Eng [ Bagan ] minta PERDANA MENTERI menyatakan 
kerugian  akibat gejala rasuah sejak tahun 1980-an dan berikan senarai skandal-
skandal kewangan, jumlah wang terlibat, tindakan diambil dan apakah sistem 
pengurusan audit yang dilaksanakan agar tidak berulang lagi, bila tidak 
meyakinkan Transparency International yang menyebabkan kedudukan Malaysia 
tetap merosot.   
 

2. PR-1212-L14276  
Dato' Mukhriz bin Tun Dr. Mahathir [ Jerlun ] minta MENTERI 
PERDAGANGAN ANTARABANGSA DAN INDUSTRI menyatakan secara 
terbuka dan telus isi kandungan perbincangan Perjanjian Perdagangan Bebas 
(FTA) di antara Malaysia dan Amerika Syarikat, yang kini sudah melalui 7 sesi 
perbincangan.   
 

3. PR-1212-L13585  
Tuan Jeff Ooi Chuan Aun [ Jelutong ] minta MENTERI SAINS, TEKNOLOGI 
DAN INOVASI menyatakan sama ada Agensi Nuklear Malaysia (ANM) akan 
dipertanggungjawab untuk meneroka kemungkinan sumber nuklear digunakan 
dalam penjanaan kuasa secara komersial memandangkan simpanan minyak 
negara kita kian merosot.   

 
4. PR-1212-L12929  

Datuk Haji Mohamed Bin Haji Aziz [ Sri Gading ] minta MENTERI 
PENERANGAN menyatakan apakah tahap pembaharuan yang akan 
dilaksanakan di TV1 dan TV2 dan langkah-langkah untuk menyaingi saingan TV 
swasta supaya setanding dengan kualiti dan populariti bagi menyalurkan 
informasi dasar-dasar Kerajaan dan pelaksanaannya.   
 

5. PR-1212-L14459  
Puan Hajah Zuraida binti Kamaruddin [ Ampang ] minta MENTERI TENAGA, 
AIR DAN KOMUNIKASI menyatakan :-   

 
(a) usaha Kementerian itu mengembangkan titik sambungan 

Internet tanpa wayar (wireless) di bandar; dan 

(b) adakah Kementerian boleh memberikan sumbangan jalur 

lebar (broadband) percuma kepada rakyat seperti di beberapa 
negara.   

 
6. PR-1212-L13777  

Dato' Seri Mohd. Radzi bin Sheikh Ahmad [ Kangar ] minta MENTERI 
DALAM NEGERI menyatakan adakah beliau bersetuju untuk menghapuskan 
terus, sistem "free flow" di pintu masuk ke Wang Kelian dan jika ya, apakah 
sistem baru membenarkan warganegara Malaysia dan warganegara asing keluar 
dan masuk ke negara kita tanpa kompromi masalah keselamatan.   
 

7. PR-1212-L13877  
Dato' Kamarudin Bin Jaffar [ Tumpat ] minta MENTERI LUAR NEGERI 
menyatakan jumlah rakyat Malaysia yang ditahan di luar negara dan jenis 
jenayah mereka.   
 

8. PR-1212-L13099  
Tengku Razaleigh Hamzah [ Gua Musang ] minta MENTERI SUMBER 
MANUSIA menyatakan apakah strategi serta perancangan Kerajaan bagi 
mengurangkan pergantungan negara terhadap tenaga buruh separuh mahir dari 
luar negara dan jumlah kehadiran mereka setiap tahun.   
 

9. PR-1212-L13756  
Tuan Azan bin Ismail [ Indera Mahkota ] minta MENTERI PELANCONGAN 
menyatakan berapakah nilai perbelanjaan promosi pelancongan di luar negara 
setakat ini dan apakah aktivitinya serta berapakah jumlah pulangan yang 
didapati hasil daripada aktiviti ini kepada negara.   
 

10. PR-1212-L13673  
Dato’ Ismail bin Kasim [ Arau ] minta MENTERI PERTANIAN DAN INDUSTRI 
ASAS TANI menyatakan dengan kawasan Zon Ekonomi Eksklusif (EEZ) 
Malaysia yang mempunyai potensi sumber yang baik, bagaimanakah 
Kementerian menggalakkan para pengusaha untuk menceburi industri perikanan 
laut dalam untuk meneroka potensi perikanan di kawasan EEZ kita yang dapat 
memenuhi permintaan dalam negeri dan juga untuk dieksport.   
 

11. PR-1212-L14059  
Dr. Siti Mariah Binti Mahmud [ Kota Raja ] minta MENTERI KERJA RAYA 
menyatakan :-   

 
(a) berapakah nilai kontrak penyenggaraan jalan-jalan 

persekutuan; dan 
 

(b) nama-nama syarikat tersebut dan berapa lama konsesi diberi.  
 
12. PR-1212-L13334  

Datuk Dr Abdullah bin Md Zin [ Besut ] minta MENTERI PENGAJIAN TINGGI 
menyatakan apakah kebaikan program Dwi-Pengkhususan (double-major) yang 
telah pun dijalankan di beberapa buah Universiti tempatan setakat ini. Adakah 
pihak Kementerian bercadang untuk meneruskan dan memperluaskan program 
Dwi-Pengkhususan ini ke universiti-universiti tempatan yang lain.   

13. PR-1212-L13188  
Tuan Gobalakrishan a/l Nagapan [ Padang Serai ] minta MENTERI 
KESIHATAN menyatakan apakah langkah-langkah yang diambil oleh hospital 
Kerajaan untuk memberikan rawatan segera, pantas dan tepat untuk semua kes-
kes yang dihadapinya serta apakah tindakan disiplin sedia ada untuk 
kecuaian/kelalaian sebarang anggota perkhidmatan kesihatan.   
 

14. PR-1212-L14529  
Dato' Wan Abd Rahim bin Wan Abdullah [ Kota Bharu ] minta MENTERI 
PELANCONGAN menyatakan apakah langkah-langkah yang telah diambil oleh 
kerajaan dalam membantu usaha mempromosikan Tahun Melawat Kelantan 
2008.   

 
15. PR-1212-L13075  

Tuan Ahmad Lai bin Bujang [ Sibuti ] minta MENTERI DALAM NEGERI 
menyatakan berapa ramai rekrut Bumiputera Sarawak diterima dalam Polis 
Diraja Malaysia dari tahun 2007 hingga sekarang memandangkan masalah 
keselamatan semakin menjadi-jadi di Sarawak.   

 
16. PR-1212-L13358  

Datuk Seri Panglima Mojilip bin Bumburing @ Wilfred [ Tuaran ] minta 
MENTERI LUAR NEGERI menyatakan kenapa Malaysia masih membayar wang 
sebanyak RM5300.00 kepada Kerajaan Filipina dan apakah asas pembayaran 
tersebut. Adakah ini menandakan bahawa Malaysia mengiktiraf tuntutan Filipina 
ke atas Negeri Sabah.   
 

17. PR-1212-L13634  
Puan Rosnah Binti Abdul Rashid Shirlin [ Papar ] minta PERDANA 
MENTERI menyatakan bentuk pemantauan oleh Kerajaan terhadap syarikat-
syarikat swasta yang menawarkan pakej-pakej haji dan umrah.   

 
18. PR-1212-L13275  

Dr. Hiew King Cheu [ Kota Kinabalu ] minta MENTERI TENAGA, AIR DAN 
KOMUNIKASI menyatakan bilakah stesen jana kuasa gas 300MW di Kimanis 
akan dibina dan adakah stesen jana kuasa arang batu di kawasan Pantai Timur 
Sabah yang sangat kontroversial akan dibatalkan. 

 
19. PR-1212-L13883  

Datuk Haji Yusoff bin Haji Mahal [ Labuan ] minta MENTERI PENGAJIAN 
TINGGI menyatakan apakah Kementerian akan mewujudkan institusi pendidikan 
yang memberi fokus kepada industri minyak dan gas di Wilayah Persekutuan 
Labuan apatah lagi setelah Labuan di naik taraf sebagai hub bagi industri minyak 
dan gas serantau.   

 
20. PR-1212-L13835  

Tuan Wee Choo Keong [ Wangsa Maju ] minta MENTERI PELAJARAN 
menyatakan bilakah Kementerian meluluskan pembinaan Sekolah Rendah Jenis 
Kebangsaan Cina di kawasan Wangsa Maju dan bilakah pembinaan tersebut 
akan dimulakan. Sila berikan tarikh tepat pembinaan tersebut akan dimulakan 
dan kos pembinaan tersebut.   

21. PR-1212-L13068  
Puan Siti Zailah binti Mohd. Yusoff [ Rantau Panjang ] minta MENTERI 
PERUMAHAN DAN KERAJAAN TEMPATAN menyatakan berapakah geran 
peruntukan yang telah di berikan melalui Kerajaan negeri seluruh Malaysia untuk 
pembangunan sejak tahun 1990-2008, serta peruntukan kepada JPP di Kelantan 
bagi tahun yang sama.   
 

22. PR-1212-L14592   
Datuk Richard Riot anak Jaem [ Serian ] minta PERDANA MENTERI 
menyatakan memandangkan harga minyak di dunia sentiasa mengalami 
kenaikan, apakah rancangan Kerajaan agar kenaikan ini tidak membebankan 
rakyat khususnya golongan berpendapatan rendah.   

 
23. PR-1212-L13467  

Dato' Mohd Nasir bin Ibrahim Fikri [ Kuala Nerus ] minta MENTERI SUMBER 
ASLI DAN ALAM SEKITAR menyatakan adakah Kementerian bercadang untuk 
melebarkan lagi muara Sungai Terengganu bagi memudahkan nelayan bot kecil 
keluar masuk ketika musim tengkujuh.   

 
24. PR-1212-L13000  

Datuk Seri Panglima Joseph Pairin Kitingan [ Keningau ] minta MENTERI 
KERJA RAYA menyatakan sama ada Kerajaan mempunyai rancangan untuk 
menaik taraf jalan raya Tambunan-Kota Kinabalu dan jalan raya Tambunan-
Ranau memandangkan setelah jalan raya Kimanis- Keningau dibina kebanyakan 
kenderaan tidak lagi melalui daerah Tambunan dan ini mempunyai kesan 
ekonomi yang negatif kepada penduduk di daerah Tambunan.   

 
25. PR-1212-L13520  

Tuan Liang Teck Meng [ Simpang Renggam ] minta MENTERI SAINS, 
TEKNOLOGI DAN INOVASI menyatakan apakah penyelidikan saintifik yang 
telah dijalankan oleh angkasawan Malaysia di ISS, dan bila serta di persidangan 
saintifik manakah kertas berkenaan penyelidikan itu dan hasil penyelidikan yang 
akan dibentangkan.   

 
26. PR-1212-L13226  

Datuk Juslie Bin Ajirol [ Libaran ] minta PERDANA MENTERI menyatakan 
sejauh mana Syarikat Berkaitan Kerajaan (GLCs) terbabit di dalam pelaburan 
projek berimpak tinggi di dalam Koridor Pembangunan Sabah dan senaraikan 
sektor utama yang terlibat.   

 
27. PR-1212-L14550  

Dr. Mohd Hatta bin Md Ramli [ Kuala Krai ] minta MENTERI DALAM NEGERI 
menyatakan bila Kerajaan akan melaksanakan dasar kebebasan media dengan 
memberikan kelulusan penerbitan sekali sahaja semasa memohon pendaftaran 
lesen.   

 
28. PR-1212-L14482  

Tuan Mohd. Nasir bin Zakaria [ Padang Terap ] minta PERDANA MENTERI 
menyatakan adakah Kerajaan telah membuat kajian tentang kedudukan gaji 
tentera dan polis selaras dengan tekanan inflasi pada masa kini dan adakah 
Kerajaan bercadang untuk menaikkan gaji mereka.   

29. PR-1212-L13976  

Tuan Chong Chieng Jen [ Bandar Kuching ] minta PERDANA MENTERI 
menyatakan apakah langkah-langkah yang akan diambil oleh Kerajaan untuk 
memperbaiki keadaan negara kita dari segi pembanterasan rasuah, khususnya 
kedudukan dalam Indeks Persepsi Rasuah (Corruption Perceptions Index) yang 
diumumkan oleh Transparency International. Adakah langkah-langkah itu 
berkesan.   

 
30. PR-1212-L13583  

Tuan Jeff Ooi Chuan Aun [ Jelutong ] minta MENTERI SAINS, TEKNOLOGI 
DAN INOVASI menyatakan sama ada Cradle Investment Programme (CIP) di 
bawah kelolaan Mavcap masih berterusan. Apakah jumlah pelaburan dan 
pulangan setakat ini, dan siapakah di antara penerima-penerima pelaburan CIP 
yang telah beroperasi secara komersial.   

 
31. PR-1212-L12827  

Tuan Ahmad bin Kassim [ Kuala Kedah ] minta MENTERI PERTANIAN DAN 
INDUSTRI ASAS TANI menyatakan adakah kajian secara terperinci dibuat ke 
atas tanah sawah dalam kawasan jelapang padi di seluruh negara, supaya 
projek 10 tan/hektar hasil padi dapat dijayakan, serta adakah Kementerian 
memperuntukkan dana bagi membaik pulih keadaan tanah sawah yang 
bermasalah.   

 
32. PR-1212-L14083  

Tuan Muhammad bin Husain [ Pasir Puteh ] minta PERDANA MENTERI 
menyatakan langkah-langkah mengatasi masalah pemulihan dadah yang 
dilaksanakan Kerajaan melalui pendekatan Islam Hadhari.   

 
33. PR-1212-L13362  

Tuan Khairy Jamaluddin [ Rembau ] minta MENTERI KEWANGAN 
menyatakan langkah yang akan diambil oleh Kerajaan untuk memastikan daya 
saing negara dikekalkan dan kualiti hidup rakyat tetap terjamin, sekiranya harga 
minyak mentah dunia terus meningkat.   

 
34. PR-1212-L12855  

Tuan Manogaran a/l Marimuthu [ Telok Intan ] minta MENTERI 
PERTAHANAN menyatakan sejak permulaan Program Latihan Khidmat Negara 
(PLKN), berapakah jumlah kematian pelatih, status siasatan dan pampasan 
diberi mengikut jantina dan kaum. Adakah pampasan ini dari skim insurans atau 
dibayar oleh Kementerian.    

 
35. PR-1212-L13548  

Puan Hajah Nancy binti Haji Shukri [ Batang Sadong ] minta MENTERI 
PEMBANGUNAN WANITA, KELUARGA DAN MASYARAKAT menyatakan 
dalam usaha Kerajaan ingin meningkatkan masyarakat Malaysia supaya celik 
teknologi maklumat, apakah usaha celik teknologi maklumat dan usaha 
Kementerian untuk menarik minat golongan wanita agar tahap tersebut 
mencapai sasaran.   

36. PR-1212-L13936  
Tuan Mohd Nizar bin Zakaria [ Parit ] minta MENTERI PERDAGANGAN 
DALAM NEGERI DAN HAL EHWAL PENGGUNA menyatakan mengapakah 
pihak Kementerian tidak mendedahkan dengan segera mana-mana syarikat atau 
produk-produk yang telah didapati tidak halal atau membahayakan pengguna ke 
dalam media untuk memastikan pengguna mendapat maklumat yang tepat dan 
jelas.   

 
37. PR-1212-L12870  

Dato' Haji Ismail Bin Haji Abd. Muttalib [ Maran ] minta MENTERI DALAM 
NEGERI menyatakan apakah masih terdapat pengaruh dan ideologi komunis 
yang bergerak secara senyap-senyap di negara ini dan apakah peristiwa-
peristiwa seperti demonstrasi jalanan dan lain-lain unsur negatif dipengaruhi oleh 
ideologi ini.   

 
38. PR-1212-L14253  

Dr. Dzulkefly bin Ahmad [ Kuala Selangor ] minta MENTERI KEWANGAN 
menyatakan berapakah pegangan ekuiti asing dalam syarikat-syarikat yang 
disenaraikan oleh Bursa Malaysia.   

 
39. PR-1212-L13404  

Tuan Chua Tee Yong [ Labis ] minta MENTERI SUMBER MANUSIA 
menyatakan jumlah pekerja tempatan dan jumlah pekerja asing di dalam sektor 
perladangan serta purata gaji asas mereka. Apakah kemudahan asas yang wajib 
disediakan oleh majikan kepada pekerja ladang tempatan dan asing.   

 
40. PR-1212-L12803  

Tuan Kulasegaran A/L Murugeson [ Ipoh Barat ] minta MENTERI LUAR 
NEGERI menyatakan senaraikan jumlah pengorbanan kos secara terperinci 
yang merangkumi segala butir-butir perbelanjaan yang terlibat dalam kes Batu 
Puteh di ICJ dan apakah pencapaian-pencapaian yang telah diterima oleh 
Kerajaan Malaysia.   

 
41. PR-1212-L13826  

Datuk Haji Tajuddin bin Abdul Rahman [ Pasir Salak ] minta MENTERI 
DALAM NEGERI menyatakan apakah langkah-langkah baru Kerajaan untuk 
mengatasi kelemahan dalam strategi dan tindakan memerangi gejala dadah di 
daerah Perak Tengah khasnya dan seluruh negara amnya.   

 
42. PR-1212-L13937  

Datuk Dr. Muhammad Leo Michael Toyad [ Mukah ] minta MENTERI 
PENGANGKUTAN menyatakan apakah kedudukan dasar "Open Sky" khasnya 
dalam peningkatan kemudahan perjalanan udara (accessibility) di Wilayah 
Sarawak dan Sabah.   

 
43. PR-1212-L14294  

Tuan Lee Chee Leong [ Kampar ] minta MENTERI PELAJARAN menyatakan 
apakah pembaharuan yang akan dilakukan dari sudut kaum dengan mengambil 
kira usaha Kementerian untuk membangunkan sekolah pelbagai kaum.   

44. PR-1212-L13567  
Dato' Ibrahim bin Ali [ Pasir Mas ] minta MENTERI SUMBER ASLI DAN 
ALAM SEKITAR menyatakan bilakah projek pelaksanaan 'tebatan banjir' (flood 
mitigation) akan dilaksanakan di Kelantan. Nyatakan nama syarikat yang akan 
melaksanakan, jumlah nilai kontrak dan bila pelaksanaan projek dijangka siap. 
Setakat ini apakah Kerajaan negeri Kelantan memberi kerja sama sepenuhnya 
untuk melaksanakan projek tersebut.   

 
45. PR-1212-L13915  

Datuk Abdul Manan bin Ismail [ Paya Besar ] minta MENTERI PERTANIAN 
DAN INDUSTRI ASAS TANI menyatakan jumlah pinjaman yang telah 
dikeluarkan oleh Agro Bank kepada petani-petani bagi tujuan meningkatkan 
industri pertanian dalam tahun 2007 mengikut kaum.   

 
46. PR-1212-L13113  

Dr. Michael Jeyakumar Devaraj [ Sungai Siput ] minta MENTERI SUMBER 
MANUSIA menyatakan bila syarat-syarat minima yang terkandung di dalam Akta 
Kerja 1955 akan dikuatkuasakan bagi pembantu rumah (House-Maid).   

 
47. PR-1212-L12782  

Ir. Haji Hamim Bin Samuri [ Ledang ] minta MENTERI PERTAHANAN 
menyatakan dalam usaha untuk meningkatkan lagi jati diri golongan muda, 
adakah Kerajaan akan:-   

 
(a) terus memperkukuhkan pewujudan  Alumni PLKN dalam 

usaha memberi kefahaman kepada orang ramai; dan 
 

(b) menerapkan pengajaran ala tentera di kalangan pelatih.   
 
48. PR-1212-L14236  

Tuan Tony Pua Kiam Wee [ Petaling Jaya Utara ] minta MENTERI 
KEWANGAN menyatakan perkembangan bidang perbankan Islam di Malaysia 
berbanding dengan pusat kewangan antarabangsa seperti London, New York, 
Dubai, Hong Kong dan Singapura.  Mengapa pengaruh Malaysia dalam bidang 
ini kian merosot. Apakah tindakan yang akan diambil untuk mengatasi 
kelemahan kita.    
 

49. PR-1212-L14399  
Tuan Lim Kit Siang [ Ipoh Timur ] minta MENTERI DALAM NEGERI 
menyatakan hasil langkah-langkah untuk mempercepat pemprosesan 
pengeluaran (i) Penduduk Tetap(PR) (ii) kerakyatan kepada pasangan asing 
rakyat Malaysia, mengapakah wujudnya aduan mengenai kelewatan yang 
keterlaluan dan sila berikan bilangan PR dan kerakyatan yang dikeluarkan dalam 
tempoh 20 tahun ini.   
 

50. PR-1212-L13898  
Tuan Chow Kon Yeow [ Tanjong ] minta MENTERI KESIHATAN menyatakan 
apakah langkah sudah diambil untuk memajukan pengamalan dan pembelajaran 
"Traditional Chinese Medicine" di Malaysia.    

 
51. PR-1212-L14074  

Tuan Karpal Singh [ Bukit Gelugor ] minta MENTERI DALAM NEGERI 
menyatakan jumlah tahanan yang telah dibebaskan atas arahan Seri Paduka 
Baginda Yang di-Pertuan Agong berikutan saranan yang dibuat oleh Lembaga 
Penasihat sepanjang tempoh sepuluh tahun yang lepas.   

52. PR-1212-L14050  

Datuk Wira Ahmad bin Haji Hamzah [ Jasin ] minta PERDANA MENTERI 
menyatakan adakah benar Malaysia berhasrat untuk memainkan peranan besar 
di rantau ini dalam memberi bantuan kepada negara jiran yang dilanda 
malapetaka atau bantuan kemanusiaan.   

 
53. PR-1212-L13203  

Tuan Manikavasagam A/L Sundaram [ Kapar ] minta MENTERI DALAM 
NEGERI menyatakan langkah-langkah yang paling berkesan dapat diambil oleh 
pihak Polis untuk membendung kes-kes jenayah yang semakin serius di 
kalangan warga asing khususnya di Kapar, Klang dan seluruh negeri Selangor 
yang didiami ramai warga asing.   

 
54. PR-1212-L13839  

Tuan Liew Chin Tong [ Bukit Bendera ] minta MENTERI WILAYAH 
PERSEKUTUAN menyatakan kos penyenggaraan landskap bulanan Putrajaya 
dan menyenaraikan penerima kontrak-kontrak landskap yang diluluskan oleh 
Perbadanan Putrajaya.   

 
55. PR-1212-L13664  

Puan Teresa Kok Suh Sim [ Seputeh ] minta MENTERI DALAM NEGERI 
menyatakan sebab Kerajaan mengenakan peraturan baru terhadap permohonan 
visa kemasukan Malaysia atas warga India dan warga Bangladesh. Kenapakah 
Kerajaan masih menyekat visa kerja oleh paderi Hindu dari India 
memandangkan dasar ini telah menghalang urusan banyak kuil Hindu di 
Malaysia.   

 
56. PR-1212-L14558   

Puan Tan Ah Eng [ Gelang Patah ] minta MENTERI KEWANGAN menyatakan 
:-   

 
(a) langkah-langkah mengatasi aktiviti Mesin Slot yang kembali 

aktif; dan 
 

(b) adakah Kementerian merancang memberi ganjaran untuk 
mendapat maklumat mengenai aktiviti ini.   

 
57. PR-1212-L13703  

Dato' Seri Abdul Hadi bin Awang [ Marang ] minta PERDANA MENTERI 
menyatakan berapakah jumlah pembayaran ex-gratia yang dibayar Kerajaan 
kepada enam orang bekas Hakim-hakim Mahkamah Agung yang dipecat pada 
tahun 1988 termasuk Tun Salleh Abas dan apakah Kerajaan tidak berhasrat 
menubuhkan suatu tribunal baru untuk mendengar kembali kes-kes tersebut.      

 
58. PR-1212-L13242  

Tuan Charles Anthony A/L R.Santiago [ Klang ] minta MENTERI 
PERDAGANGAN ANTARABANGSA DAN INDUSTRI menyatakan dalam 
konteks Malaysia-US FTA:-   

 
(a) apakah cabaran yang akan dihadapi oleh firma tempatan yang 

hendak menceburi pasaran Amerika Syarikat dan firma 
tempatan untuk menangani persaingan sengit dari firma 
gergasi Amerika di Malaysia; dan 

 



   AUM DR 24/6/2008 9

(b) apakah masalah yang akan dihadapi oleh pekerja-pekerja dan 
petani tempatan.  

 
59. PR-1212-L12940  

Datuk Bung Moktar Bin Radin [ Kinabatangan ] minta PERDANA MENTERI 
menyatakan sama ada Kerajaan bersetuju untuk memasukkan Cadangan 
Pelaksanaan Projek Jalan raya Simpang Sogo-Sogo ke Kg. Pinangah, 
Kinabatangan di bawah kajian separuh penggal RMKe-9 (Mid Term Review).   

 
60. PR-1212-L13387  

Puan Chong Eng [ Bukit Mertajam ] minta MENTERI DALAM NEGERI 
menyatakan bilakah Kementerian akan meminda akta mengenai nafkah 
memandangkan penguatkuasaan akta berkenaan banyak bermasalah dan 
menyukarkan ibu-ibu yang telah bercerai dan anak-anak mereka untuk 
mendapat nafkah.   

 
61. PR-1212-L13542  

Puan Hajah Fuziah binti Salleh [ Kuantan ] minta PERDANA MENTERI 
menyatakan :-   

 
(a) adakah Ahli Parlimen dari Pakatan Rakyat dibenarkan akses 

terhadap peruntukan khas (RM500,000) Perdana Menteri bagi 
kawasan Parlimen; dan 

 
(b) kenapa Ahli Parlimen Sabah diumumkan mendapat RM1 juta 

baru-baru ini.  
 
62. PR-1212-L12969  

Datuk Md.Sirat bin Abu [ Bukit Katil ] minta MENTERI PELAJARAN 
menyatakan adakah Kementerian bercadang untuk meneruskan pengajaran dan 
peperiksaan mata pelajaran Sains dan Matematik dalam bahasa Inggeris. 
Apakah statistik pencapaian pelajar terhadap mata pelajaran berkenaan 
terutama di sekolah-sekolah luar bandar.   

 
63. PR-1212-L12885  

Dato' Seri Dr. Fong Chan Onn [ Alor Gajah ] minta MENTERI PELAJARAN 
menyatakan berapakah jumlah pelajar bukan Bumiputera yang telah diambil 
untuk Program Matrikulasi. Adakah Kementerian berhasrat untuk memulakan 
Tingkatan 6 pada bulan Januari supaya pelajar tidak payah menunggu hampir 6 
bulan seperti sekarang untuk menggalakkan lebih ramai pelajar mengambil 
STPM.   

 
64. PR-1212-L12911  

Puan Fong Po Kuan [ Batu Gajah ] minta MENTERI DALAM NEGERI 
menyatakan nama individu-individu yang membuat laporan polis berkenaan 
dakwaan penyalahgunaan dakwat calit kuku dan nyatakan bukti-bukti kukuh 
yang membawa kepada keputusan akan wujudnya plot menggugat 
ketenteraman negara semasa pilihan raya.   

 
65. PR-1212-L13516  

Tuan Fong Kui Lun [ Bukit Bintang ] minta PERDANA MENTERI menyatakan 
apakah sebab Kerajaan lebih mengutamakan ketuanan Melayu berbanding 
ketuanan Malaysia dan apakah beliau sedar bahawa rakyat Malaysia mulai 
bercakap ketuanan Malaysia sejak kebelakangan ini sebagai satu proses 
pembinaan Bangsa Malaysia.   

66. PR-1212-L13410  

Tuan William Leong Jee Keen [ Selayang ] minta PERDANA MENTERI 
menyatakan dalam tempoh lima (5) tahun berapakah rancangan Koridor 
Ekonomi untuk negara kita akan diteruskan pelaksanaannya dan berapa pula 
akan dibatalkan.   

 
67. PR-1212-L14136  

Dr. Mohd Puad bin Zarkashi [ Batu Pahat ] minta MENTERI SUMBER 
MANUSIA menyatakan jumlah siswazah OKU yang masih menganggur untuk 
tahun 2007 dan 2008. Apakah perancangan untuk membantu siswazah OKU 
yang menganggur supaya segera mendapat pekerjaan.   

 
68. PR-1212-L13156  

Tuan Abd. Rahman bin Bakri [ Sabak Bernam ] minta MENTERI KERJA 
RAYA menyatakan adakah Kerajaan akan meneruskan kerja-kerja pelebaran 
jalan dari dua lorong kepada empat lorong bagi jalan persekutuan Klang Teluk 
Intan yang mana masih terdapat laluan yang tidak dilaksanakan dalam pakej 
pelebaran tersebut, iaitu antara Simpang 4 Balai Polis Sabak Bernam ke 
Jambatan Selangor-Perak.   

 
69. PR-1212-L13345  

Dato' Seri Tiong King Sing [ Bintulu ] minta MENTERI PENGANGKUTAN 
menyatakan :-   

 
(a) apakah langkah-langkah yang diambil oleh pihak Kementerian 

bagi memastikan pesawat yang dikendalikan oleh Syarikat Air 
Asia benar-benar selamat digunakan terutama bagi pesawat 
yang beroperasi di Sarawak; dan 

 
(b) adakah pihak kementerian membuat kerja-kerja pemantauan 

secara berterusan di dalam penyeliaan kerja-kerja 
penyelenggaraan pesawat yang dijalankan oleh syarikat ini.  

 
70. PR-1212-L14468  

Tuan Nga Kor Ming [ Taiping ] minta MENTERI PERTANIAN DAN INDUSTRI 
ASAS TANI menyatakan setakat ini apakah kemajuan yang dicapai dalam 
pengumuman YAB Perdana Menteri untuk memperuntukkan RM4 bilion untuk 
tujuan dana makanan dan perluasan penanaman padi.   

 
71. PR-1212-L14203  

Puan Teo Nie Ching [ Serdang ] minta MENTERI DALAM NEGERI 
menyatakan sama ada Kementerian akan mengikut seruan SUHAKAM untuk 
memansuhkan klausa arbitrari yang terdapat dalam Akta Keselamatan Dalam 
Negeri 1960 secara khususnya dan di dalam peruntukan-peruntukan lain secara 
amnya.   

 
72. PR-1212-L14015  

Tuan Loke Siew Fook [ Rasah ] minta MENTERI KEWANGAN menyatakan 
sama ada Kerajaan Persekutuan bercadang untuk mengkaji semula dan 
meningkatkan kadar "Pemberian Mengikut Bilangan Orang" kepada negeri-
negeri Persekutuan seperti yang termaktub dalam Perkara 109 Perlembagaan 
Persekutuan.   

 



   AUM DR 24/6/2008 11

73. PR-1212-L14384  
Datuk Halimah binti Mohd Sadique [ Tenggara ] minta MENTERI 
PERUMAHAN DAN KERAJAAN TEMPATAN menyatakan apakah 
perkembangan di pihak Kementerian berkaitan dengan cadangan penstrukturan 
semula PBT seperti yang telah di war-warkan oleh mantan Menteri pada tahun 
2006.   

 
74. PR-1212-L13368  

Tuan Lim Guan Eng [ Bagan ] minta PERDANA MENTERI menyatakan kos 
pembinaan paip gas di seluruh negara, bila ia dibina dan panjangnya. 
Mengapakah bekalan gas tidak mencukupi sedangkan Malaysia adalah 
pengeksport gas. Nyatakan pelaburan yang negara kehilangan kerana bekalan 
gas yang tidak mencukupi sejak 2000 mengikut pecahan negeri.   

 
75. PR-1212-L14313  

Tuan Ismail Bin Haji Mohamed Said [ Kuala Krau ] minta MENTERI 
PELAJARAN menyatakan sejauh manakah kejayaan dan kerjasama yang telah 
dimainkan oleh Jawatankuasa dalam menangani masalah disiplin pelajar yang 
melibatkan Kerajaan dalam menangani masalah disiplin pelajar yang melibatkan 
kerajaan tempatan dan NGO-NGO dalam menangani masalah disiplin dan salah 
laku pelajar.   

 
76. PR-1212-L14161  

Tuan Sim Tong Him [ Kota Melaka ] minta MENTERI PERUMAHAN DAN 
KERAJAAN TEMPATAN menyatakan syarat-syarat yang diperlukan untuk 
Pembinaan Menara Pemancar dan nyatakan berapa buah menara pemancar 
secara haram di seluruh negara mengikut setiap negeri.   

 
77. PR-1212-L12766  

Dato' Dr. James Dawos Mamit [ Mambong ] minta MENTERI PERTANIAN 
DAN INDUSTRI ASAS TANI menyatakan apakah langkah-langkah adaptasi 
yang di laksana oleh Kerajaan bagi menangani impak perubahan iklim (climate 
change) di negara kita, lebih-lebih lagi impak terhadap pertanian, makanan dan 
kesihatan.   

 
78. PR-1212-L14179   

Tan Sri Dato' Abd. Khalid bin Ibrahim [ Bandar Tun Razak ] minta MENTERI 
KERJA RAYA menyatakan apakah tindakan/rancangan Menteri mengenai 
masalah yang melibatkan jalan susur keluar ke lebuh raya bertol seperti yang 
berlaku di Bandar Mahkota Cheras dan untuk mengelakkan insiden tersebut 
berulang lagi.   

 
79. PR-1212-L14183  

Tuan Mohd Firdaus bin Jaafar [ Jerai ] minta MENTERI PENERANGAN 
menyatakan berapakah filem-filem telenovela yang telah disiarkan di bawah 
Kementerian dan bagaimanakah sokongan dan dorongan rakyat terhadap filem 
tersebut.         

 
80. PR-1212-L14106  

Tuan Er Teck Hwa [ Bakri ] minta MENTERI KEWANGAN menyatakan adakah 
seksyen 46-50 dalam Akta Cukai Pendapatan 1967 (peribadi RM8,000, isteri 
RM3,000, anak RM1,000) yang digunakan masih sesuai digunakan untuk masa 
kini.   

81. PR-1212-L13595  
Dr. Tan Seng Giaw [ Kepong ] minta MENTERI LUAR NEGERI menyatakan 
apakah yang dimaksudkan bahawa Malaysia tidak putus asa dengan Batu Putih 
dan pencarian surat dari Temenggung dan Sultan Johor kepada British pada 25 
November, 1844. Bagaimana beliau memastikan kenyataannya tidak menjadi 
harapan yang tak mungkin tercapai.   

 
82. PR-1212-L13570  

Datuk Zahrain Mohamed Hashim [ Bayan Baru ] minta MENTERI SAINS, 
TEKNOLOGI DAN INOVASI menyatakan apakah tindakan Kerajaan bagi 
menghadapi fenomena air pasang tinggi di kawasan utara Semenanjung.   

   
83. PR-1212-L13507  

Dr. Lee Boon Chye [ Gopeng ] minta MENTERI DALAM NEGERI menyatakan 
kriteria "kes selesai" yang diguna pakai oleh PDRM untuk kes-kes jenayah 
kekerasan seperti bunuh, cuba bunuh dan rogol.   

 
84. PR-1212-L14268  

Tuan Razali Bin Haji Ibrahim [ Muar ] minta MENTERI SAINS, TEKNOLOGI 
DAN INOVASI menyatakan apakah perkembangan terkini IMPACT (International 
Multilateral Partnership Against Cyber Terrorism) semenjak Kerajaan 
mengumumkan bahawa peruntukan sebanyak US$13 juta telah diluluskan untuk 
penubuhan organisasi tersebut dan bagaimanakah pula peranan CyberSecurity 
Malaysia dengan perkembangan ini.   

 
85. PR-1212-L13159  

Dato' Seri Ong Ka Ting [ Kulai ] minta MENTERI PELAJARAN menyatakan 
pelan tindakan komprehensif mengenai pelaksanaan program KPLI, KPLSPM 
dan KDC bagi mengatasi masalah kekurangan guru terlatih yang lebih daripada 
4,000 orang di SJK dan mengambil kira penambahan nisbah guru kepada 1:1.7 
pada tahun 2009. Nyatakan secara spesifik setiap jumlah enrolmen dan tarikh 
penganjuran/permulaan program tersebut.   

 
86. PR-1212-L13903  

Datuk Nur Jazlan Bin Mohamed [ Pulai ] minta PERDANA MENTERI 
menyatakan cadangan Kerajaan untuk membantu rakyat kelas menengah 
terutamanya di bandar utama seperti Kuala Lumpur dan Johor Bahru yang 
terjejas disebabkan oleh kenaikan harga barang dan penstrukturan semula 
sistem subsidi.   

 
87. PR-1212-L13460  

Dato' Dr. Mohamad Shahrum bin Osman [ Lipis ] minta MENTERI 
KEMAJUAN LUAR BANDAR DAN WILAYAH menyatakan senarai program 
yang dilaksanakan di bawah Skim Pembangunan Kesejahteraan Rakyat dan 
Aktiviti Ekonomi Tambahan dalam usaha mengurangkan kadar kemiskinan di 
luar bandar kepada 5.9 peratus pada 2010.   
 

88. PR-1212-L14578  
Dato' Seri Haji Azmi bin Khalid [ Padang Besar ] minta MENTERI KERJA 
RAYA menyatakan sama ada beliau sedar bahawa terdapat pemaju-pemaju 
atau kontraktor bagi projek-projek lebuh raya, merancang dan membina projek 
tanpa menghiraukan kepentingan penduduk-penduduk sekitar hingga 
menyusahkan mereka dalam urusan harian, malah cara jalan-jalan dibina amat 
membahayakan keselamatan anak-anak mereka.   

 



   AUM DR 24/6/2008 13

 
 
89. PR-1212-L13089  

Tuan Mohsin Fadzli bin Haji Samsuri [ Bagan Serai ] minta MENTERI 
SUMBER ASLI DAN ALAM SEKITAR menyatakan apakah rancangan 
Kementerian untuk mengatasi banjir yang sering berlaku di Lembah Beriah, 
Kerian sejak 50 tahun lalu.   

   
90. PR-1212-L13786  

Tuan Johari bin Abdul [ Sungai Petani ] minta MENTERI PERTAHANAN 
menyatakan :-   

 
(a) berapakah jumlah peserta lelaki dan peserta perempuan yang 

telah melalui Program Latihan Khidmat Negara sejak 
diperkenalkan; dan 

 
(b) tidakkah Kerajaan bercadang untuk memisahkan pelatih lelaki 

dengan pelatih perempuan mengikut Kem. Bersetuju 
Kementerian dengan memisahkan pelatih-pelatih, ini akan 
membolehkan latihan dapat dilaksanakan dengan lebih baik 
dan lebih terkawal.  

 
91. PR-1212-L14435  

Tuan Salahuddin Bin Haji Ayub [ Kubang Kerian ] minta MENTERI DALAM 
NEGERI menyatakan sejauh manakah siasatan polis terhadap pihak yang 
mempamerkan kain rentang yang tertulis "Kami nak Idris, natang" dalam satu 
tunjuk perasaan di Kuala Terengganu pada bulan Mac lalu dan adakah polis 
telah mengenal pasti dan turut menghukum dalang di sebalik kejadian yang 
dilihat umum sebagai menghina Sultan Terengganu itu.   

 
92. PR-1212-L13501  

Datuk Rashid bin Din [ Merbok ] minta MENTERI PERDAGANGAN 
ANTARABANGSA DAN INDUSTRI menyatakan berapa banyak AP (Approved 
Permit) untuk pengimportan kereta bukan francais telah dikeluarkan kepada 
Syarikat Kumpulan NAZA dan syarikat-syarikat yang serupa bagi 7 tahun 
kebelakangan ini dan berapa banyak cukai pendapatan telah dibayar oleh 
syarikat-syarikat itu.   

 
93. PR-1212-L12744  

Datuk Dr. Marcus Mojigoh [ Putatan ] minta MENTERI LUAR NEGERI 
menyatakan :-   

 
(a) langkah-langkah yang telah diambil oleh Kerajaan dalam 

menyelesaikan masalah pertindihan tuntutan ke atas ambalat; 
dan 

 
(b) siapakah yang mentadbir kawasan tersebut pada ketika ini.  

 
94. PR-1212-L13684  

Tuan Haji Nasharudin bin Mat Isa [ Bachok ] minta PERDANA MENTERI 
menyatakan hasil Pelan Integriti Nasional (PIN) yang telah dilancarkan seawal 
April 2004.   

 



   AUM DR 24/6/2008 14

95. PR-1212-L13180  
Dato' Lilah bin Yasin [ Jempol ] minta MENTERI PERTANIAN DAN INDUSTRI 
ASAS TANI menyatakan :-   
 
(a) apakah dasar industri asas tani; dan 
 
(b) apakah insentif bagi menaik taraf industri ini di luar bandar.  
 



   AUM DR 24/6/2008 15

ATURAN URUSAN MESYUARAT DAN USUL-USUL  
 
 

1. (D.R. 1/2008) Rang Undang-undang Lembaga Perkhidmatan 
Kewangan Luar Pesisir Labuan (Pindaan) 2008 
 
[Menteri Kewangan] 
 

Bacaan Kali 
Yang Kedua 

2. (D.R. 7/2008) Rang Undang-undang Saraan Hakim (Pindaan) 
2008 
 
[Perdana Menteri] 
 

“ 

3. (D.R. 2/2008) Rang Undang-undang Geologi 2008 
 
[Menteri Sumber Asli dan Alam Sekitar] 
 

“ 

4. (D.R. 6/2008) Rang Undang-undang Pendidikan (Pindaan) 
2008 
 
[Menteri Pendidikan] 
  

“ 

5. (D.R. 4/2008) Rang Undang-undang Lembaga Penggalakan 
Pelancongan Malaysia (Pindaan) 2008 
 
[Menteri Pelancongan] 

“ 

 
 
 
6. Perdana Menteri mencadangkan: 
 

Bahawa mengikut peruntukan Peraturan Mesyuarat 27 (3) Dewan ini mengambil 
ketetapan-ketetapan berikut: 
 
“Bahawa Dewan ini, 
 
menyedari akan pertumbuhan ekonomi yang menggalakkan dan pencapaian 
matlamat sosioekonomi yang baik semasa awal pelaksanaan Rancangan 
Malaysia Kesembilan meskipun ekonomi Malaysia terus berhadapan dengan 
pelbagai ketidaktentuan terutamanya kenaikan harga minyak petroleum mentah 
dunia; 
 
merestui usaha Kerajaan bagi melaksanakan Misi Nasional untuk mencapai 
matlamat Wawasan 2020 bagi menjadikan Malaysia sebuah negara maju; 
 
meluluskan Kajian Separuh Penggal Rancangan Malaysia Kesembilan yang 
bertujuan melaksanakan strategi dan program serta menyediakan peruntukan 
bagi menjadikan Malaysia sebuah negara yang teguh dan bersatu padu seperti 
di bentang dalam Kertas Perintah CMD 8 Tahun 2008; 
 
Bahawa dalam meluluskan Kajian Separuh Penggal Rancangan Malaysia 
Kesembilan, Dewan yang mulia ini menyeru seluruh rakyat Malaysia supaya 
berusaha dengan keazaman yang teguh dan terus menyokong Kerajaan untuk 
membina Malaysia sebagai sebuah negara yang makmur, progresif, adil, 
berdaya tahan dan berdaya saing.” 

7. PR-1212-U12759 

Datuk Dr. Marcus Mojigoh [ Putatan ] akan mencadangkan:-  
 
"Bahawa Dewan ini mengambil maklum bahawa Second Hand Dealers Act yang 
diamalkan di Semenanjung belum lagi dipanjangkan ke negeri Sabah. Dan 
mengambil maklum bahawa dengan ketiadaan Akta ini, para peniaga besi buruk 
di Sabah hanya perlu mendapatkan lesen mereka daripada Pihak Berkuasa 
Tempatan sahaja. Dan mengambil maklum bahawa, rakan niaga mereka di 
Semenanjung yang dikawal oleh Akta ini hanya mendapat lesen mereka setelah 
permohonan dan premis mereka diperiksa serta transaksi perniagaan mereka 
secara terperinci oleh pihak polis. Dan mengambil maklum bahawa akhir-akhir 
ini, banyak kejadian buruk yang merugikan bukan sahaja rakyat tetapi negara, di 
negeri Sabah seperti keruntuhan tiang elektrik voltan tinggi, kehilangan kabel 
elektrik dan telefon. Dan mengambil maklum bahawa, tindakan undang-undang 
yang di ambil kepada para penjenayah tersebut adalah terbatas kerana pihak 
polis hanya bergantung dengan Local By-Laws. Maka dengan ini Dewan 
hendaklah mengambil ketetapan untuk meminta Kerajaan untuk memanjangkan 
second hand dealers acts ke negeri Sabah dengan kadar yang segera, agar 
kegiatan mencuri besi buruk dapat dibendung dan dihapuskan." 
 

 [Menteri Dalam Negeri] 
 
 
8. PR-1212-U12760 

Datuk Dr. Marcus Mojigoh [ Putatan ] akan mencadangkan:-  
 

"Bahawa Dewan ini mengambil maklum bahawa sejak akhir-akhir ini, kita kerap 
mendengar laporan serta keluhan mengenai dengan keruntuhan moral di 
kalangan muda-mudi kita, terutama sekali dalam kegiatan maksiat, jenayah dan 
penagihan dadah. Dan mengambil maklum bahawa Kerajaan melalui pelbagai 
agensi dan Jabatannya telah menjalankan banyak aktiviti dan kempen bagi 
mengatasi dan membendung masalah yang dimaksudkan di atas namun 
keberkesanannya kurang dirasai. Dan mengambil maklum bahawa pihak-pihak 
lain yang bernaung di bawah Badan keagamaan dan badan bukan Kerajaan juga 
boleh memainkan peranan mereka bagi mengatasi dan membendung masalah di 
atas. Namun kegiatan mereka selalunya terhad kerana ketiadaan dana untuk 
melaksanakan dan menjayakan program yang dirancang. Maka dengan ini 
Dewan hendaklah mengambil ketetapan untuk meminta Kerajaan untuk 
menyediakan dana yang cukup kepada Badan-badan yang dimaksudkan di atas 
agar kita bersama dapat mengatasi masalah ini." 
 

 [Menteri Belia dan Sukan] 

9. PR-1212-U12761 

Datuk Dr. Marcus Mojigoh [ Putatan ] akan mencadangkan:-  
 

"Bahawa Dewan ini mengambil maklum bahawa sejak akhir-akhir ini, negara 
digemparkan dengan isu kekurangan barang makanan terutama sekali beras, di 
mana pihak Kerajaan terpaksa campur tangan bagi memastikan bekalan adalah 
mencukupi. Dan mengambil maklum bahawa negeri Sabah dan Sarawak 
mempunyai keluasan tanah yang mencukupi bagi maksud penanaman padi 
yang sekurang-kurangnya boleh menambah rizab beras negara . Dan 
mengambil maklum bahawa selain daripada tanah sawah, negeri Sabah dan 
Sarawak juga mempunyai tanah yang dengan kecerunan di bawah 25 % yang 
boleh ditanam dengan beras bukit misalnya  beras Bario yang sememangnya 
terkenal di Sabah, Sarawak dan Brunei. Dan mengambil maklum juga bahawa 
di setengah kawasan di negara China, misalnya mereka mengusahakan 
penanaman padi bukit di kawasan yang kecerunannya melebihi 25%. Maka 
dengan ini Dewan hendaklah mengambil ketetapan untuk meminta Kerajaan 
untuk menggalakkan dan memberikan subsidi bagi penanaman padi bukit di 
negeri Sabah dan Sarawak bagi meningkatkan lagi bekalan dan rizab bekalan 
beras negara." 

 
 [Menteri Pertanian dan Industri Asas Tani] 
 
 
10. PR-1212-U13628 

Dr. Tan Seng Giaw [ Kepong ] akan mencadangkan:-  
 

"Bahawa dewan ini membincangkan dasar kedaulatan makanan termasuk beras. 
Bahawa Dewan ini ingin tahu apa sebenarnya 70% mampu diri mengenai beras 
dan usaha untuk membuka lebih banyak tanah untuk tanaman padi." 

  
 [Menteri Pertanian dan Industri Asas Tani] 
 
 
11. PR-1212-U13630 

Dr. Tan Seng Giaw [ Kepong ] akan mencadangkan:-  
 

"Bahawa Dewan ini hendak membahaskan perubahan dasar subsidi termasuk 
beras dan diesel. Dewan juga mahu mendebatkan cara-cara yang digunakan 
untuk memastikan golongan yang layak dapat menikmati subsidi dan 
penyelewengan dapat diatasi." 
 
[Perdana Menteri] 

 
 
12. PR-1212-U13693 

Puan Teresa Kok Suh Sim [ Seputeh ] akan mencadangkan:-  
 

"Bahawa Dewan ini mengambil keputusan untuk membenarkan siaran langsung 
televisyen sepenuhnya bagi sidang Dewan Rakyat supaya rakyat boleh 
menonton ucapan para ahli berhormat dan proses Dewan Rakyat membuat 
keputusan terhadap dasar dan undang-undang." 

 
 [Menteri Penerangan] 

13. PR-1212-U13695 
Puan Teresa Kok Suh Sim [ Seputeh ] akan mencadangkan:-  

 
"Bahawa Dewan ini mengambil keputusan untuk memulihkan Pilihan Raya 
Kerajaan tempatan demi menjadikan perkhidmatan Kerajaan tempatan di negara 
kita lebih berkesan di samping memulangkan hak kepada rakyat untuk memilih 
Datuk Bandar dan ahli Majlis Kerajaan Tempatan." 

 
 [Menteri Perumahan dan Kerajaan Tempatan] 
 
 
14. PR-1212-U13697 

Puan Teresa Kok Suh Sim [ Seputeh ] akan mencadangkan:-  
 

"Bahawa Dewan ini mengambil keputusan untuk mendesak Kerajaan untuk 
melaksanakan kempen kitar semula dan kempen pengurangan penggunaan 
plastik dengan lebih gigih demi memelihara kebersihan alam sekitar." 
 
[Menteri Perumahan dan Kerajaan Tempatan] 

 
 
15. PR-1212-U13699 

Puan Teresa Kok Suh Sim [ Seputeh ] akan mencadangkan:-  
 

"Bahawa Dewan ini mengambil keputusan untuk mengembalikan Akta 
Perkhidmatan Parlimen yang telah dimansuhkan pada tahun 1993 sebagai 
langkah untuk menjadikan Parlimen Malaysia sebagai Parlimen Dunia Pertama." 
 
[Perdana Menteri] 

 
 
16. PR-1212-U13700 

Puan Teresa Kok Suh Sim [ Seputeh ] akan mencadangkan:-  
 
"Bahawa Dewan ini menyokong cadangan Suruhanjaya Diraja Pembaikan 
Perjalanan dan Pengurusan PDRM dan YAB Perdana Menteri untuk 
menubuhkan Suruhanjaya Bebas dan Salah Laku Polis (IPCMC)." 

 
[Perdana Menteri] 

 
 
17. PR-1212-U12997 

Datuk Eric Enchin Majimbun [ Sepanggar ] akan mencadangkan:-  
 
"Bahawa Dewan ini mendesak Kementerian dan memandang serius agar pihak 
Badan Pencegah Rasuah menubuhkan satu cawangan khas untuk 
mengendalikan perkara yang tidak ada rasuah terbabit tetapi pihak pegawai 
sengaja melambat-lambatkan proses pelaksanaannya. Contohnya, sesuatu kerja 
tidak dapat dijalankan disebabkan sesuatu badan/agensi yang melambat-
lambatkannya untuk di proses." 

 
[Perdana Menteri] 

18. PR-1212-U12998 
Datuk Eric Enchin Majimbun [ Sepanggar ] akan mencadangkan:-  

 
"Bahawa Dewan ini mengambil maklum dan memandang serius terhadap 
peningkatan penduduk Malaysia khasnya di Sabah yang meningkat secara 
mendadak sehingga jauh lebih tinggi berbanding di negeri-negeri lain di 
Malaysia, contohnya seperti Malaysia 10,439430 pada tahun 1970 dan 
22,202,614 pada tahun 2000 peratus kenaikannya sebanyak 113%, Sarawak 
976,269 pada tahun 1970 dan 2,012,616 pada tahun 2000 peratus kenaikannya 
sebanyak 106/% dan Sabah 636, 431 pada tahun 1970 dan 2,449,389 pada 
tahun 2000 peratus kenaikannya ialah sebanyak 285%. Bagaimana penduduk 
Sabah melambung naik sehingga 172% lebih tinggi daripada peratus kenaikan 
penduduk seluruh negara kita." 

 
[Perdana Menteri] 
 
 

19. PR-1212-U13536 
Tuan Fong Kui Lun [ Bukit Bintang ] akan mencadangkan:-  

 
"Bahawa Dewan yang mulia ini meluluskan ketetapan bahawa Kerajaan 
Persekutuan hendaklah memulihkan semula Pilihan Raya Kerajaan Tempatan di 
semua Majlis/Dewan Bandaraya dan Majlis Perbandaran seluruh Negara dengan 
mengambil tindakan meminda Perlembagaan Persekutuan dan Akta Kerajaan 
Tempatan bagi maksud tersebut supaya kuasa perwakilan rakyat di dalam 
Kerajaan tempatan dikembalikan semula selaras dengan amalan demokrasi 
berparlimen di Malaysia dan tuntutan rakyat sebagaimana yang dijelmakan 
dalam keputusan Pilihan Raya Umum 2008 yang mencerminkan kehendak dan 
hasrat rakyat." 

 
[Menteri Perumahan dan Kerajaan Tempatan] 

 
 
20. PR-1212-U13538 

Tuan Fong Kui Lun [ Bukit Bintang ] akan mencadangkan:-  
 

"Bahawa Dewan ini bersetuju supaya Kerajaan Persekutuan membina sebuah 
Muzium Memperingati Kapitan Yap Ah Loy bagi mengenang jasa mendiang 
sebagai pembuka dan Bapa Pembangunan Awal Kuala Lumpur untuk tatapan 
masyarakat Malaysia dan antarabangsa." 

 
[Menteri Perpaduan, Kebudayaan, Kesenian dan Warisan] 

 
 
21. PR-1212-U13050 

Tuan Abdullah Sani bin Abdul Hamid [ Kuala Langat ] akan mencadangkan:-  
 

"Bahawa Dewan ini membuat resolusi untuk mengambil tindakan terhadap 
kemasukan pendatang asing yang terlalu ramai sehingga tidak dapat dikawal 
dan menjejaskan sektor pekerjaan dan sosial." 

 
 [Menteri Dalam Negeri] 

22. PR-1212-U13053 

Tuan Abdullah Sani bin Abdul Hamid [ Kuala Langat ] akan mencadangkan:-  
 

"Bahawa Dewan ini membuat resolusi untuk mendesak Kerajaan supaya 
menarik balik pindaan Akta Hubungan Perusahaan 1967 dan Akta Kesatuan 
Sekerja 1959. Sekiranya ia tidak dipinda ia akan memberikan kesan yang tidak 
adil bagi kaum pekerja di negara ini." 

 
 [Menteri Sumber Manusia 
 
 
23. PR-1212-U13331 

Tuan Chua Tian Chang [ Batu ] akan mencadangkan:-  
 

"Bahawa Dewan ini mendesak Tan Sri Abdul Rashid Abdul Rahman, Pengerusi 
SPR dan panel-panel SPR yang lain meletak jawatan akibat daripada tindakan 
membatalkan penggunaan dakwat kekal dalam pilihan raya lepas dan tiada 
penjelasan yang kukuh bagi membatalkan sehingga kini. Selain itu, kenyataan 
yang dikeluarkan oleh Perdana Menteri dan Pengerusi SPR adalah bercanggah. 
Pengerusi SPR juga melakukan pengecualian dalam proses pendaftaran pemilih 
serta tiada penjelasan diberikan. Dewan ini mendesak supaya sebuah 
Suruhanjaya ditubuhkan bagi menyiasat SPR dan mengadakan public hearing 
bagi mengembalikan ketelusan dan keyakinan kepada rakyat." 

 
[Perdana Menteri] 
 

 
24. PR-1212-U12800 

Dr. Ramasamy a/l Palanisamy [ Batu Kawan ] akan mencadangkan:-  
 

" Bahawa dewan ini mendesak Menteri Pengajian Tinggi supaya mendedahkan 
kepada orang awam proses pelantikan pensyarah-pensyarah di Institut-Institut 
Pengajian Tinggi Awam Negara." 
 
[Menteri Pengajian Tinggi] 
 

 
25. PR-1212-U12802 

Dr. Ramasamy a/l Palanisamy [ Batu Kawan ] akan mencadangkan:-  
 

" Bahawa dewan ini meminta Kerajaan Malaysia supaya meningkatkan 
pengambilan calon-calon dari golongan bukan Bumiputera di sektor pekerjaan 
awam." 

 
 [Perdana Menteri] 

26. PR-1212-U13880 
Tuan Liew Chin Tong [ Bukit Bendera ] akan mencadangkan:-  

 
"Bahawa Dewan ini menetapkan sebarang pembelian aset atau sistem 
pertahanan yang melebihi RM100 juta oleh Kementerian Pertahanan, mesti 
dibahas di Parlimen dan diaudit oleh Jabatan Audit Negara mempertingkatkan 
integriti dan keberkesanan jangka panjang pembelian sistem pertahanan. " 
 
[Menteri Pertahanan] 
 
 

27. PR-1212-U14379 
Tuan Mohamed Azmin bin Ali [ Gombak ] akan mencadangkan:-  

 
"Bahawa Dewan ini mengambil maklum bahawa sumber bahan api seperti 
petroleum dan gas telah mengalami kenaikan harga yang semakin melambung 
dan rizab negara bahan ini akan kehabisan dalam tempoh 20 tahun. Dewan ini 
berpandangan bahawa Kerajaan harus mengambil langkah-langkah yang 
progresif dan proaktif untuk memastikan bahawa negara ini tidak akan 
mengalami kekurangan bahan api dan mencari sumber alternatif yang mudah 
diganti renewable resources dengan secepat mungkin. Dewan ini mendesak 
supaya PETRONAS menerajui usaha-usaha untuk mencari sumber alternatif 
seperti biofuel dan bioethanol daripada sumber-sumber pertanian seperti sweet 
potato, jagung, sweet sorghum, tebu dan menghasilkan bahan api ini dengan 
skala besar. Dewan ini juga menggesa PETRONAS supaya berhenti daripada 
menerokai bidang-bidang yang bukan core competency mereka seperti membina 
hospital lima bintang Prince Court Medical Centre dan membina dewan muzik 
filharmonik dan menggaji pemuzik-pemuzik luar negara, di mana perkara-
perkara ini merupakan perbelanjaan yang membazir yang hanya memberi 
keuntungan atau manfaat kepada segolongan kecil rakyat negara ini." 

 
 [Perdana Menteri] 
 
 
28. PR-1212-U14020 

Tuan Gwo-Burne Loh [ Kelana Jaya ] akan mencadangkan:-  
 

"Bahawa Dewan ini mengambil maklum bahawa Kerajaan Malaysia sebagai 
anggota Majlis Hak Asasi Manusia Bangsa-bangsa Bersatu dalam 
menguatkuasakan Resolusi 62/149 Bangsa-bangsa Bersatu mengenai 
Moratorium terhadap Hukuman Mati yang telah dikuatkuasakan oleh 
Perhimpunan Agung Bangsa-bangsa Bersatu pada 18 Disember 2007 di mana 
negara-negara yang masih mengamalkan hukuman mati diminta untuk 
menghentikan penggunaan hukuman mati dan mengurangkan jumlah hukuman-
hukuman yang membawa hukuman mati secara berperingkat dan melaksanakan 
moratorium terhadap kesemua hukuman-hukuman mati dengan hasrat untuk 
menghapuskan hukuman ini sama sekali. Maka dengan ini Dewan hendaklah 
mengambil ketetapan untuk meminta Kerajaan melalui Kementerian Luar Negeri 
untuk membantu mematuhi Moratorium tersebut dan meminda undang-undang 
yang bercanggah dengan Moratorium tersebut." 

 
[Menteri Luar Negeri] 

29. PR-1212-U14024 

Tuan Gwo-Burne Loh [ Kelana Jaya ] akan mencadangkan:-  
 

"Bahawa Dewan ini mengkaji dalam penubuhan Penguat Kuasa Pengangkutan 
Awam Kebangsaan National Public Transport Authority (NPTA) untuk 
menyeragamkan pengangkutan awam di bandar dan antara bandar. Dewan ini 
berpandangan bahawa badan ini akan mengambil tanggungjawab dalam 
perancangan, pemantauan dan pembaikan sistem pengangkutan awam di jalan 
raya." 

 
[Menteri Pengangkutan] 

 
 
30. PR-1212-U14031 

Tuan Gwo-Burne Loh [ Kelana Jaya ] akan mencadangkan:-  
 

"Bahawa Dewan ini mengambil maklum dan sedar mengenai isu yang berkaitan 
dengan air khususnya berkaitan dengan jumlah penggunaan keperluan air, 
kesedaran mengenainya dan konservasinya. Justeru, adalah penting bagi 
Dewan ini mengkaji dalam penggubalan dasar-dasar yang bersangkut paut 
dengan permasalahan yang dinyatakan itu. Dasar ini nanti akan menjadi rujukan 
dan mampu dalam meningkatkan kesedaran rakyat berkenaan dengan hak asasi 
manusia bagi mendapat akses kepada keperluan air dengan selamat serta 
menjadi panduan kepada pemuliharaan air dan teknologi kepada penguat kuasa 
tempatan dan sektor-sektor perindustrian." 
 
[Menteri Tenaga, Air dan Komunikasi] 

 
 
31. PR-1212-U14607 

Tuan Mahfuz bin Omar [ Pokok Sena ] akan mencadangkan:-  
 

"Bahawa Dewan ini mengutuk sikap tidak profesional Menteri Pelancongan yang 
membatalkan  MoU berkaitan dengan lima buah negeri yang dikuasai oleh 
Pakatan Rakyat atas alasan tidak bersefahaman. Dewan ini berpandangan 
bahawa alasan tersebut bukan sahaja tidak munasabah, bahkan dipengaruhi 
oleh pemikiran politik kepartian yang amat sempit dan dangkal." 

 
[Menteri Pelancongan] 

 
 
32. PR-1212-U14617 

Tuan Mahfuz bin Omar [ Pokok Sena ] akan mencadangkan:-  
 

"Bahawa Dewan ini mendesak Kementerian Pelajaran supaya membuat 
perisytiharan terbuka tentang penggunaan semula Bahasa Melayu sebagai 
bahasa pengantar untuk subjek sains dan matematik di sekolah. " 
 
[Menteri Pelajaran] 

33. PR-1212-U14620 

Tuan Mahfuz bin Omar [ Pokok Sena ] akan mencadangkan:-  
 

"Bahawa Dewan ini mendesak Kerajaan Malaysia mengkaji semula AUKU 
supaya ia selaras dengan hak-hak kebebasan rakyat yang dijamin oleh 
Perlembagaan Persekutuan. Dewan ini berpandangan sekatan yang dikenakan 
oleh AUKU ke atas kebebasan pelajar adalah bercanggah dengan Hak Asasi 
Manusia. " 

 
[Menteri Pengajian Tinggi] 

 
 
34. PR-1212-U14168 

Dr. Mohd Puad bin Zarkashi [ Batu Pahat ] akan mencadangkan:-  
 

"Bahawa Dewan ini menyokong penuh agar cadangan pembinaan pusara Orang 
Kenamaan yang akan dibuat di ibu kota Kuala Lumpur dibatalkan. Ini kerana 
projek itu bukan sahaja tidak sesuai bahkan satu pembaziran kepada kawasan 
tanah yang semakin terhad di ibu kota." 
 
[Perdana Menteri] 

 
 
35. PR-1212-U14177 

Dr. Mohd Puad bin Zarkashi [ Batu Pahat ] akan mencadangkan:-  
 

"Bahawa Dewan ini mendesak supaya Kerajaan Malaysia bertindak segera untuk 
membangunkan Pulau Pisang termasuk membatalkan perjanjian yang 
membenarkan Singapura mendirikan rumah api di pulau tersebut." 
 
[Menteri Luar Negeri] 
 
 

36. PR-1212-U14182 
Dr. Mohd Puad bin Zarkashi [ Batu Pahat ] akan mencadangkan:-  

 
"Bahawa Dewan ini mencadangkan supaya Kerajaan membuat keputusan yang 
jelas dan tegas untuk mengurangkan kehadiran tenaga kerja asing di Malaysia. 
Kehadiran yang tidak terkawal itu menyebabkan bukan sahaja menutup peluang 
pekerjaan kepada orang tempatan tetapi masalah jenayah yang semakin 
meningkat dan tidak terkawal." 

 
 

[Menteri Dalam Negeri] 

RISALAT-RISALAT YANG DIBAWA KE DALAM MESYUARAT 

(DEWAN RAKYAT) 
 
 

 
TAHUN 

2008 RISALAT/DOKUMEN 
TARIKH 

DIBENTANGKAN 
 

 
ST.66 

 
Laporan Tahunan dan Penyata Kewangan  Lembaga 
Perkhidmatan Kewangan Luar Pesisir Labuan Bagi 
Tahun 2007 (Telah Diaudit). 
 

 
24 Jun 2008 

UCAPAN-UCAPAN PENANGGUHAN 
 
 

TARIKH 
UCAPAN 
DIBUAT 

 

AHLI YANG BERUCAP TAJUK UCAPAN MENTERI YANG 
BERTANGGUNGJAWAB

1.  24.6.2008 
     (Selasa) 
 
 
 
2.  24.6.2008 
     (Selasa) 

1. Tuan Jeff Ooi (Jelutong) 
 
 
 
 
2.  Puan Fong Po Kuan  
     (Batu Gajah) 

1. Persoalan Pelaksanaan   
Dasar Ekonomi Baru 
Dalam Industri Perumahan. 

 
 
2.  Tindakan Terhadap  

Syarikat G-Gold Gallery 
Sdn. Bhd. dan syarikat 
berkaitan 

 

1.   Perdana Menteri 
 
 
 
 
2.   Perdana Menteri  

 


